
ᐅᑎᕐᕕᐅᓂᖓ ᑎᑎᕋᖅᓯᒪᔪᖅ ᐊᐱᖅᑯᑎ 
 

ᐊᐱᕆᔪᖅ: ᔮᓐ ᒪᐃᓐ, ᒪᓕᒐᓕᐅᖅᑎ 

  ᐊᕐᕕᐊᑦ ᐅᐊᖕᓇᖓᓄ−ᑎᑭᕋᕐᔪᐊᕐᒧᓪᓗ 
       

ᐊᐱᕆᔭᖅ: ᒪᓕᒐᓕᐅᖅᑎ ᔪᐊᔾ ᕼᐃᒃᔅ, ᒪᓕᒐᓕᐅᖅᑎ 
 

ᓈᓴᐅᑖ: 64-5 (2) 
 

ᐅᓪᓗᖅ: ᒫᑦᓯ 12, 2020 
 

ᐱᔾᔪᑖ: ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖅᑐᕈᑎᒃᓴᓕᐅᕈᓯᖏᑦ 
 

 

ᐊᐱᖅᑯᑎ 1:  

ᐱᔾᔪᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖅᑐᕈᑎᒃᓴᓕᐅᕈᓯᖏᑦ, ᖃᓄᕐᓕ ᐅᖃᐅᓯᖅ 

“ᐃᓐᓄᒃᓯᒪᙱᓐᓂᕐᒧᑦ ᐱᔾᔪᑕᖅ” ᓇᓗᓇᐃᕐᑕᐅᓯᒪᕙ ᑮᓇᐅᔭᓂᑦ ᐊᐅᓚᑦᑎᔨᑦ 

ᑲᑎᒪᔨᖏᓐᓄᑦ? 

ᑭᐅᔾᔪᑎ:   

ᑮᓇᐅᔭᓂᑦ ᐊᐅᓚᑦᑎᔨᑦ ᑲᑎᒪᔨᖏᑦ ᐊᖏᕐᓯᕙᒃᐳᑦ ᑮᓇᐅᔭᓕᕆᔨᒃᑯᑦ 

ᐊᑐᖅᑕᐅᔭᕆᐊᓕᖁᑎᖏᑦᑕ ᑎᓕᐅᕆᔾᔪᑎᖏᓐᓂᑦ. ᐊᒥᓱᐃᑦ ᑎᓕᐅᕆᔾᔪᑎᑦ 

ᓇᓗᓇᐃᕐᓯᓯᒪᕗᑦ ᑕᐃᒎᓯᖕᓂᑦ ᐊᑐᕐᐸᒃᑕᖏᓐᓂᑦ ᒪᓕᑦᑎᐊᕐᑕᐅᔪᓐᓇᖁᓪᓗᒋᑦ 

ᐊᑐᓕᖅᑎᑦᑎᓂᖕᓂᑦ ᑎᓕᐅᕆᔾᔪᑎᓂᑦ. ᓯᓚᑖᓂᑦ ᑮᓇᐅᔭᓕᕆᔨᑦ 

ᐊᑐᖅᑕᐅᔭᕆᐊᓕᖁᑎᖏᑦᑕ ᐱᓕᕆᓂᖏᑦ, ᑮᓇᐅᔭᓂᑦ ᐊᐅᓚᑦᑎᔨᑦ ᑲᑎᒪᔨᑦ ᐃᒻᒥᓂᒃ, 

ᐃᖅᑲᐅᒪᔭᑎᒍᑦ, ᐊᐱᕆᔭᐅᓚᐅᕐᓯᒪᙱᑦᑐᑦ ᓇᓗᓇᐃᔭᐃᑦᑎᐊᖁᔭᐅᓪᓗᑎᒃ ᑭᓱᓪᓚᕆᑦ 

ᑕᐃᒎᓯᑦ, ᐃᓚᐅᓪᓗᒍ “ᐃᓐᓄᒃᓯᒪᙱᓐᓂᕐᒧᑦ ᐱᔾᔪᑕᖅ.”  

ᐃᒪᐃᒐᔪᒃᑑᒐᓗᐊᖅ, ᐃᒫᒃ, ᑕᐃᒎᓯᖅ “ᐃᓐᓄᒃᓯᒪᙱᓐᓂᕐᒧᑦ ᐱᔾᔪᑕᖅ” ᑐᕌᖓᓂᖓᓄᑦ 

ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖅᑐᕈᑎᒃᓴᓕᐅᕈᑎᖏᓐᓂᑦ ᐱᔾᔪᑎᖃᖅᑐᖅ 

ᐋᖅᑭᒋᐊᖅᑕᐅᕙᒃᑐᓂᑦ ᑮᓇᐅᔭᖅᑐᕈᑎᒃᓴᓂᑦ ᐊᐅᓚᑦᑎᔨᑦ ᐋᖅᑭᒐᔭᖅᑕᖏᑦ ᐃᓗᐊᓂᑦ 

ᓇᓚᐅᑦᑖᒐᑦ ᐊᑭᓕᐅᑎᓄᑦ ᐃᑲᔫᓯᐊᑦ ᐊᑭᖏᑦ ᖃᐅᔨᓇᓱᒃᖢᑎᒃ 

ᐃᖅᑲᓇᐃᔭᖅᑎᒋᔭᐅᓪᓗᐊᖅᑐᑦ ᐃᓐᓄᒃᓯᒪᔾᔮᙱᒻᒪᑕ ᐱᕕᐊᓂᑦ ᐊᓯᖏᓪᓗ ᐱᔾᔪᑕᐅᔪᑦ 

ᐊᒃᑐᐃᓂᖃᓲᑦ ᐊᑭᓕᐅᑎᓄᑦ ᐃᑲᔫᓯᐊᓪᓗ ᐊᑭᖏᓐᓄᑦ. 

ᐊᐱᖅᑯᑎ 2:  

ᐱᔾᔪᑎᒋᓪᓗᒋᑦ ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᖅᑐᕈᑎᒃᓴᓕᐅᕈᓯᖏᑦ, ᖃᓄᐃᑦᑐᓂᒡᓗ 

ᑮᓇᐅᔭᓂᑦ ᐊᐅᓚᑦᑎᔨ ᑲᑎᒪᔨᖏᑦ ᐊᑐᖃᑦᑕᕐᐸᑦ ᖃᐅᔨᓇᓱᒃᖢᑎᒃ ᐊᖏᖅᑕᐅᓯᒪᔪᑦ 

ᐃᓐᓄᒃᓯᒪᙱᑦᑐᑦ ᐱᔾᔪᑕᑦ ᐱᓕᕆᕝᕕᐅᔪᓄᑦ, ᑭᒃᑯᑐᐃᓐᓇᖕᓄᑦ ᑐᑦᑕᕕᖕᓄᑦ ᓄᓇᕗᒻᒥᓪᓗ 

ᑎᒥᐅᔪᓄᑦ? 

ᑭᒡᒍᓯᖅ:  

ᑮᓇᐅᔭᓂᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᑦ ᐃᓱᒪᒋᔭᖃᖅᐸᙱᓚᑦ ᐊᖏᖅᓯᕙᒐᑎᒡᓗ 

ᐃᓐᓄᒃᓯᒪᙱᑦᑐᓄᑦ ᐱᔾᔪᑕᓂᑦ ᐱᓕᕆᕝᕕᐅᔪᓂᑦ, ᑭᒃᑯᑐᐃᓐᓇᖕᓄᑦ ᑐᑦᑕᕕᖕᓄᑦ, 

ᓄᓇᕗᒻᒥᓪᓘᓐᓃᑦ ᑎᒥᐅᔪᓄᑦ ᐊᑐᕐᑕᐅᓇᔭᖅᑐᓂᑦ.  

ᑭᓯᐊᓂ, ᑮᓇᐅᔭᓂᑦ ᐊᐅᓚᑦᑎᔨᒃᑯᑦ ᑲᑎᒪᔨᑦ ᐃᓱᒪᓕᐅᕆᕙᒃᐳᑦ ᒐᕙᒪᒃᑯᑦ ᑕᒪᐃᓐᓂᒃ 

ᑐᒃᓯᕋᐅᑎᖏᓐᓂᑦ ᐃᓚᒋᐊᕈᑎᓂᑦ ᒪᓕᒐᓕᐅᕐᕕᖕᒧᐊᖅᑕᐅᓇᔭᖅᑐᑦ ᐃᓱᒪᒃᓴᕐᓯᐅᕈᑕᐅᓗᑎᒃ 

ᓇᓚᐅᑦᑖᖅᑕᐅᓯᒪᔪᑎᒍᑦ ᐊᔾᔨᐸᓗᖏᓐᓄᓪᓗ ᐃᓚᒋᐊᕈᑎᓄᑦ ᐱᖁᔭᒃᓴᒧᑦ.  

ᑕᐃᒫᒃ, ᑮᓇᐅᔭᓂᑦ ᐊᐅᓚᑦᑎᔨᑦ ᑲᑎᒪᔨᖏᑦ ᐱᓕᕆᐊᖃᖕᓂᕐᓴᐅᕙᒃᐳᑦ ᓯᕗᒧᐊᒃᓯᓂᖕᓂᑦ 

ᒐᕙᒪᒃᑯᑦ ᐱᓕᕆᐊᒃᓴᖏᓐᓂᑦ ᐃᓱᒪᒃᓴᕐᓯᐅᕐᓂᒃᑯᑦ ᑐᒃᓯᕋᖅᑕᑦ ᓂᐅᕕᕈᑕᐅᓂᖕᒧᑦ 

ᐱᒋᐊᖅᑕᐅᔪᒃᓴᓂᑦ ᓄᑖᓂᒡᓗ ᐃᖅᑲᓇᐃᔮᒃᓴᓂᑦ. ᑲᑎᒪᔨᑦ ᐃᓱᒪᒃᓴᕐᓯᐅᓲᑦ 

ᐊᖏᕐᓯᕙᒃᖢᑎᒃᓗ "ᐊᖏᓂᕐᓴᖅ ᑕᐅᑐᒃᑕᖅ”−ᒧᑦ ᑮᓇᐅᔭᖅᑐᖅᑐᓴᓄᑦ ᑐᒃᓯᕋᐅᑎᓂᑦ 

ᒪᓕᒐᓕᐅᕐᕕᖕᒧᑦ, ᐊᖏᕐᓯᑐᐃᓐᓇᕋᑎᒃ ᐊᑕᐅᓯᐅᑦᑕᕐᑐᑦ ᐃᓱᒪᒋᔭᑦ, ᑲᑎᑕᐅᓯᒪᔪᑦ, 

ᐋᖅᑭᒋᐊᖅᑕᐅᓯᒪᔪᑦ ᐊᓯᖏᓪᓘᓐᓃᑦ ᐊᐅᓚᔾᔪᑎᑦ ᒐᕙᒪᒃᑯᑦ ᐊᕐᕌᒍᓕᒫᒧᑦ 

ᑮᓇᐅᔭᖅᑐᕈᑎᒃᓴᓕᐅᕈᑎᖏᓐᓂᑦ.     

ᖃᐅᔨᒪᓂᐊᕐᐳᓯ, ᐱᐅᓯᕆᔭᑦ ᖁᓛᓂᑦ ᐅᖃᐅᓯᐅᔪᑦ ᐊᑐᕐᑐᑐᐊᑦ ᐱᓕᕆᕝᕕᐅᔪᓄᑦ 

ᐃᓚᒋᐊᕈᑎᑖᕈᒪᔪᑦ. ᑭᒃᑯᑐᐃᓐᓇᖕᓄᑦ ᑐᑦᑕᕕᐅᔪᑦ ᓄᓇᕗᒻᒥᓪᓗ ᑎᒥᐅᔪᑦ 

ᐃᓚᒋᐊᕈᑎᑖᕆᐊᖃᖅᐸᙱᑦᑐᑦ ᑐᓂᓯᕙᙱᑦᑐᑦ ᑮᓇᐅᔭᖅᑐᕈᑎᒃᓴᒥᓂᒃ ᒪᓕᒐᓕᐅᕐᕕᖕᒧᑦ 

ᐊᖏᖅᑕᐅᓂᐊᕐᓗᑎᒃ.   

ᑐᑭᓯᓇᑦᑎᐊᒃᑲᓐᓂᖁᓪᓗᒍ, ᐱᓕᕆᕝᕕᐅᔪᓕᒫᓄᑦ ᑲᒪᔨᐅᔪᕐᓗ ᒥᓂᔅᑕ ᖃᐅᔨᓇᓱᒋᐊᖃᖅᐳᒃ, 

ᑐᒃᓯᕋᕐᓗᑎᒃ ᓇᓗᓇᐃᕐᓗᓂᔾᔪᒡᓗ ᐃᓚᒋᐊᕈᑎᑖᕈᒪᓂᖏᑦ ᒪᓕᒐᓕᐅᕐᕕᖕᒥᑦ, ᐃᓗᐊᓂᑦ 

"ᐊᖏᕐᓂᓴᖅ ᑕᐅᑐᒃᑕᖅ” ᑎᓕᐅᕆᓂᖅ ᑲᑎᒪᔨᑦ ᐋᖅᑭᒃᑕᖏᑦ ᐊᖏᕐᖢᓂᔾᔪᒡᓗ.  

ᐃᓚᓕᐅᔾᔨᓂᕐᓕ ᐃᓐᓄᒃᓯᒪᙱᑦᑐᑦ ᐊᑭᖏᑦ ᑮᓇᐅᔭᖅᑐᕈᑎᒃᓴᓄᑦ ᓇᓚᐅᑦᑖᒐᓄᑦ 

ᑐᒃᓯᕋᐅᑎᓄᓪᓗ ᐃᓚᒋᐊᕈᑎᓄᑦ, ᐱᓕᕆᕝᕕᐅᔪᑦ ᓂᕈᐊᓲᑦ (ᐋᖅᑭᒃᓱᖅᑕᐅᓪᓗᐊᕐᖢᑎᒃᓗ 

ᑐᑭᓯᓇᖅᓯᑎᑕᐅᓗᑎᒃ ᓇᓗᓇᐃᔭᖅᑕᐅᓗᑎᒃᓗ) ᐃᒻᒥᒥᒃ ᐱᓕᕆᐊᒥᑎᒍᑦ. 

ᐆᒃᑑᑎᒋᓗᒍ, ᑮᓇᐅᔭᓕᕆᔨᒃᑯᑦ ᐋᖅᑭᒃᓱᐃᓕᕌᖓᒥᒃ ᐊᕐᕌᒍᑕᒫᒧᑦ ᑮᓇᐅᔭᖅᑐᕈᑎᒃᓴᖏᓐᓂᑦ 

ᓇᓚᐅᑦᑖᖃᑦᑕᕐᑐᑦ ᐊᑭᓕᐅᑎᒃᓴᓂᑦ ᐃᑲᔫᓯᐊᒃᓴᓂᒡᓗ ᐊᑕᐅᓯᐅᑦᑕᕐᑕᐅᓪᓗᑎᒃ ᐱᓕᕆᕝᕕᑦ. 

ᐱᓗᐊᖅᑐᒥᑦ, ᑭᒡᒐᖅᑐᐃᔨᑦ:  

• ᐃᓱᒪᒋᔭᖃᓲᑦ ᐃᖅᑲᓇᐃᔮᒃᓴᑦ ᖁᑦᑎᖕᓂᖏᑦ ᑕᒪᐃᓐᓂᒃ ᐱᓕᕆᕝᕕᐅᔪᑦ 

ᖃᓄᐃᓕᐅᕐᕕᖏᓐᓂᑦ; 

• ᐅᖃᐅᓯᖃᓲᑦ ᐃᖅᑲᓇᐃᔭᖅᑎᑦ ᓂᕆᐅᒋᔭᖏᓐᓂᑦ ᐸᖕᓇᐅᑎᖏᓐᓂᒡᓗ 

ᑐᑭᒧᐊᒃᑎᑦᑎᔨᖏᓐᓂᑦ (ᐃᓚᐅᓪᓗᓂ ᐃᖅᑲᓇᐃᔮᑦ/ᐃᖅᑲᓇᐃᔭᖅᑎᑦ ᖁᑦᑎᖕᓂᖏᑦ); 

• ᐃᓱᒪᒋᔭᖃᓲᑦ ᐃᓱᓕᕝᕕᒃᓴᖏᓐᓂᑦ ᑕᒪᐃᓐᓄᑦ ᖅᑲᓇᐃᔭᖅᑎᑖᕐᓂᖕᓂᑦ 

ᓄᖅᑲᕐᕕᒃᓴᓂᓪᓗ (ᐆᒃᑑᑎᒋᓗᒍ, ᐃᖅᑲᓇᐃᔮᖅ ᐃᓄᖃᔾᔮᙱᒃᐸᑦ ᑕᖅᑭᓄᑦ 

ᓴᖅᑭᔮᖅᑎᑎᓪᓗᑕ, ᐅᕝᕙᓘᓐᓃᑦ ᖃᐅᔨᒪᒍᑦᑕ ᐸᖕᓇᓕᖅᑐᖅ ᓄᖅᑲᕕᓛᓕᕐᓗᓂ 

ᐊᕐᕌᒎᑉ ᕿᑎᐊᓂᑦ); 

• ᐃᓱᒪᒋᔭᖃᓲᑦ ᐃᖅᑲᓇᐃᔭᑲᐃᓐᓇᖅᐸᒃᑐᓂᑦ (ᓲᖃᐃᒻᒪ ᐃᖅᑲᓇᐃᔮᖅ 

“ᐃᓐᓄᒃᓯᒪᙱᒻᒪᑦ” ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᑖᓪᓚᕆᒍᓐᓇᙱᒻᒪᑦ 

ᑐᑭᖃᙱᓚᑦ ᐱᓕᕆᕝᕕᐅᔪᖅ ᑮᓇᐅᔭᖅᑖᕆᐊᖃᙱᒻᒪ ᐊᑭᓕᕐᓱᐃᓂᐊᕐᓗᑎᒃ 

ᐃᖅᑲᓇᐃᔭᖅᑎᐅᑲᐃᓐᓇᕐᑐᒥᑦ); ᐊᒻᒪᓗ 

• ᐃᓚᓕᐅᔾᔭᐅᓗᑎᒃ ᐊᓯᖏᑦ ᐋᖅᑭᒋᐊᕈᑎᐅᔪᑦ ᓈᒻᒪᒃᐸᑦ ᐊᑲᐅᒃᐸᓪᓘᓐᓃᑦ.    

ᒪᓕᒃᖢᑎᒃ ᑖᒃᑯᓂᖓ ᐊᓯᖏᓐᓂᒡᓗ ᐃᓱᒪᒋᔭᖃᖅᖢᑎᒃ (ᐆᑑᑎᒋᓗᒍ, ᓇᓕᐊᖕᓂᑦ 

“ᓇᓕᖅᑲᒥᑦ” ᐊᑭᓕᕐᑕᐅᓇᔭᖕᒪᖔᖏᑦ ᐃᖅᑲᓇᐃᔭᖅᑎᑦ ᐊᖏᖅᑕᐅᓯᒪᔪᓄᑦ 

ᖁᑦᑎᖕᓂᓕᖕᒥᑦ), ᑮᓇᐅᔭᓕᕆᔨᒃᑯᑦ ᐋᖅᑭᒃᓯᓲᑦ ᑮᓇᐅᔭᖅᑐᕈᑎᒃᓴᓂᑦ ᑐᒃᓯᕋᐅᑎᓂᑦ 

ᐊᔾᔨᒋᙱᑕᖏᓐᓂᑦ ᑕᐃᒪᓐᓂᒃ ᖃᓄᐃᓕᐅᕐᕕᐅᔪᓂᑦ ᐊᕐᕌᒍᑕᒫᑦ – ᐊᑐᕐᐸᙱᑦᑐᒍᑦ 

“ᐃᓐᓄᒃᓯᒪᙱᑦᑐᓄᑦ ᐱᔾᔪᑕᖅ” ᐱᓕᕆᕝᕕᐅᔪᒥᑦ.  

ᑲᑎᒪᔨᕋᓛᑦ ᐃᓱᒪᒋᓪᓗᒋᑦ, ᐋᖅᑭᒃᓱᖅᓯᒪᔪᒥᑦ 1 ᓴᖅᑭᔮᖅᑎᑦᑎᕗᖅ ᖃᓄᐃᓕᐅᕐᕕᐅᑉ 

ᑮᓇᐅᔭᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᑦ ᐊᑭᓕᐅᑎᒃᓴᑦ ᐃᑲᔫᑎᒃᓴᓪᓗ ᐊᑭᖏᑦ 

(ᑐᒃᓯᕋᓚᐅᖅᑕᑦᑎᒍᑦ ᓇᓚᐅᑦᑖᒐᖕᓂᑦ) ᐊᔾᔨᖃᕐᖢᓂ ᐱᑕᖃᑐᐃᓐᓇᕆᐊᓕᑦ ᐊᑭᓕᐅᑎᒃᓴᓄᑦ 

ᐃᑲᔫᑎᒃᓴᓪᓗ ᐊᑭᖏᓐᓄᑦ (ᐃᓱᒪᓪᓗᑕ ᐃᓐᓄᒃᑕᐃᓐᓇᕆᔪᓐᓇᕋᑦᑎᒍᑦ ᐃᖅᑲᓇᐃᔮᒃᓴᑦ 

ᐃᓱᐊᓄᑦ ᐊᕐᕌᒍᓕᒫᒧᑦ). ᐊᔾᔨᒌᙱᓐᓂᐅᔪᒃ ᑖᒃᑯᖕᓄᖓ, ᓴᖅᑭᑕᐅᒑᖓᒥ ᐳᓴᓐᑎᑎᑐᑦ 

ᐃᓚᔭᐅᓪᓗᑎᒃᓗ ᖃᓄᐃᓕᐅᕐᕕᑦᑎᓐᓂᑦ, ᐃᓱᒪᒋᔭᐅᔪᓐᓇᕋᔭᖅᑐᖅ ᐱᓕᕆᕝᕕᑦᑎᓐᓂᑦ 

“ᐃᓐᓄᒃᓯᒪᙱᑦᑐᓐᓄᑦ ᐱᔾᔪᑕᖅ.”  

ᖁᑦᑎᓛᒥᑦ, ᑮᓇᐅᔭᓕᕆᔨᒃᑯᑦ 2020-21 ᑮᓇᐅᔭᖅᑐᕈᑎᒃᓴᖏᑦ 94%−ᑎᐅᕗᖅ 

ᐊᑭᒋᓇᔭᖅᑕᖏᑦ ᐃᖅᑲᓇᐃᔮᑦ ᐃᓐᓄᒃᓯᒪᔪᐃᓐᓇᐅᓚᐅᖅᐸᑕ. ᐱᒻᒪᕆᐅᔪᖅ 

ᐱᒋᐊᖅᑎᒃᑲᓐᓂᕐᓗᒍᑦ ᐋᖅᑭᐅᑕᐅᔪᖅ 6% “ᐃᓐᓄᒃᓯᒪᙱᑦᑐᓐᓄᑦ ᐱᔾᔪᑕᖅ” ᑭᖑᓂᐊᓃᓲᖅ 

ᒪᓕᒃᖢᑎᒃ ᓇᓗᓇᐃᔭᖅᓯᒪᔪᓂᑦ ᑮᓇᐅᔭᖅᑐᕈᑎᒃᓴᓂᑦ − ᐱᒋᐊᕐᕕᒋᙱᑕᕗᑦ.  

ᐊᐱᖅᑯᑦ 3:  

ᐱᔾᔪᑎᒋᓪᓗᒍ 2018-19 ᓇᓚᐅᑦᑖᖅᑕᐅᓯᒪᔪᑦ, ᖃᔅᓯᐅᕙᓕ ᐊᖏᖅᑕᐅᓯᒪᔪᑦ 

ᐃᓐᓄᒃᓯᒪᙱᓐᓄᑦ ᐱᔾᔪᑕᑦ ᑕᒪᐃᓐᓄᑦ ᐱᓕᕆᕝᕕᐅᔪᓄᑦ, ᑐᑦᑕᕕᐅᔪᓄᑦ ᓄᓇᕗᒻᒥᓪᓗ 

ᑎᒥᐅᔪᓄᑦ? 

ᑭᐅᔾᔪᑎ:   

ᑮᓇᐅᔭᓂᑦ ᐊᐅᓚᑦᑎᔨᒃᑯᑦ ᑲᑎᒪᔨᖏᑦ ᐃᓱᒪᒋᔭᖃᖅᐸᙱᓚᑦ ᐊᖏᖅᓯᕙᒐᑎᒡᓗ 

ᐃᓐᓄᒃᓯᒪᙱᑦᑐᓄᑦ ᐱᔾᔪᑕᓂᑦ ᐱᓕᕆᕝᕕᐅᔪᓂᑦ, ᑭᒃᑯᑐᐃᓐᓇᖕᓄᑦ ᑐᑦᑕᕕᖕᓄᑦ, 

ᓄᓇᕗᒻᒥᓪᓘᓐᓃᑦ ᑎᒥᐅᔪᓄᑦ 2018-19−ᒥᑦ. 

ᐊᐱᖅᑯᑦ 4:  

ᐱᔾᔪᑎᒋᓪᓗᒋᑦ 2019-20 ᓇᓚᐅᑦᑖᖅᑕᐅᓯᒪᔪᑦ, ᑭᓱᓪᓕ ᐊᖏᖅᑕᐅᓚᐅᕐᐸᑦ 

ᐃᓐᓄᒃᓯᒪᙱᑦᑐᓄᑦ ᐱᔾᔪᑕᑦ ᑕᒪᐃᓐᓄᑦ ᐱᓕᕆᕝᕕᐅᔪᓄᑦ, ᑐᑦᑕᕕᖕᓄᑦ ᓄᓇᕗᒻᒥᓪᓗ 

ᑎᒥᐅᔪᓄᑦ? 

ᑭᐅᔾᔪᑎ:   

ᑮᓇᐅᔭᓂᑦ ᐊᐅᓚᑦᑎᓂᖕᒧᑦ ᑲᑎᒪᔨᑦ ᐃᓱᒪᒋᔭᖃᓚᐅᙱᑦᑐᑦ ᐊᖏᕐᓯᓚᐅᙱᑦᑐᓪᓘᓐᓃᑦ 

ᐃᓐᓄᒃᓯᒪᙱᑦᑐᓄᑦ ᐱᔾᔪᑕᓂᑦ ᐱᓕᕆᕝᕕᐅᔪᓄᑦ, ᑐᑦᑕᕕᐅᔪᓄᑦ ᓄᓇᕗᒻᒥᓪᓗ ᑎᒥᐅᔪᓄᑦ 

2019-20−ᒥᑦ. 

ᐊᐱᖅᑯᑦ 5:  

ᐱᔾᔪᑎᒋᓪᓗᒍ 2020-21 ᓇᓚᐅᑦᑖᒐᑦ, ᑭᓱᓪᓕ ᐊᖏᖅᑕᐅᓚᐅᖅᐸᑦ  

ᐃᓐᓄᒃᓯᒪᙱᓐᓂᕐᒧᑦ ᐱᔾᔪᑕ ᐱᓕᕆᕝᕕᐅᔪᓄᑦ, ᑐᑦᑕᕕᐅᔪᓄᑦ ᓄᓇᕗᒻᒥᓪᓗ ᑎᒥᐅᔪᓄᑦ?  

ᑭᐅᔾᔪᑎ:   

ᑮᓇᐅᔭᓂᑦ ᐊᐅᓚᑦᑎᓂᖕᒧᑦ ᑲᑎᒪᔨᑦ ᐃᓱᒪᒋᔭᖃᓚᐅᙱᑦᑐᑦ ᐊᖏᕐᓯᓚᐅᙱᑦᑐᓪᓘᓐᓃᑦ 

ᐃᓐᓄᒃᓯᒪᙱᑦᑐᓄᑦ ᐱᔾᔪᑕᓂᑦ ᐱᓕᕆᕝᕕᐅᔪᓄᑦ, ᑐᑦᑕᕕᐅᔪᓄᑦ ᓄᓇᕗᒻᒥᓪᓗ ᑎᒥᐅᔪᓄᑦ 

2020-21−ᒥᑦ. 

ᐋᖅᑭᒃᓱᖅᓯᒪᔪᖅ 1: ᑮᓇᐅᔭᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᓕᐅᕐᓂᖏᑦ ᐃᖅᑲᓇᐃᔭᖅᑎᓄᑦ ᐊᑭᓕᐅᑎᒃᓴᓄᑦ 

ᐃᑲᔫᓯᐊᒃᓴᓄᓪᓗ 

ᑐᒃᓯᕋᖅᑕᑦ ᐊᒻᒪᓗ ᐱᑐᐃᓐᓇᕆᐊᓕᒃ, ᖃᓄᐃᓕᐅᕐᕕᒃᑎᒍᑦ 

2020-21 ($ 000−ᑯᑦ) 

ᐱᓇᓱᒃᕕᒃ ᑮᓇᐅᔭᖅᑐᕈᑎᒃᓴᓕᐊᑦ/ᑐᒃᓯᕋᖅᑕᑦ 
ᐱᑐᐃᓐᓇᕆᐊᓕᒃ  
(ᑎᑎᕋᖅᓯᒪᔪᖅ 1) 

ᐊᒥᐊᒃᑯᖓ  

(%) 

  A B =A/B 
    

ᐊᖓᔪᖅᑳᖃᕐᕕᖕᒥ ᐊᐅᓚᑦᑎᕕᒃ 3,656  3,839  95% 

ᑎᑎᕋᕐᕕᐊ ᒥᓂᔅᑕᐅᑉ 

ᑐᒡᓕᐊᑕ 
524  524  100% 

ᐊᐅᓚᑦᑎᔨᓄᑦ ᐊᑐᐊᒐᑦ  1,696  1,849  92% 

ᑎᑎᕋᕐᕕᐊ ᒥᓂᔅᑕᐅᑉ 

ᑐᒡᓕᒃᑲᓐᓂᐊᑕ 
281  281  100% 

ᓄᓇᕗᒻᒥᑦ ᐃᒥᐊᓗᓕᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᑦ 

37  37  100% 

ᑎᑎᕋᕐᕕᖓ 

ᑮᓇᐅᔭᓕᕆᔨᒻᒪᕆᑦ 
673  703  96% 

ᑎᑎᕋᕐᕕᖓ 

ᑮᓇᐅᔭᓕᕆᔨᒻᒪᕆᐅᑉ 

ᐃᑲᔪᖅᑎᖓᑕ 

445  445  100% 

    

ᐊᕐᕌᒍᒥᑦ ᐊᐅᓚᑦᑎᕕᒃ 6,176  6,492  95% 

ᐱᓕᕆᕝᕕᖕᒥ ᐊᐅᓚᑦᑎᔩᑦ 2,434  2,536  96% 

ᐊᕐᕌᒍᐊᓂ ᐊᑐᐊᒐᑦ 1,771  1,924  92% 

ᐊᑭᓕᐅᑎᓂᑦ ᐊᐅᓚᑦᑎᓂᖅ 1,971  2,032  97% 
    

ᑮᓇᐅᔭᓕᕆᔨᒻᒪᕇᑦ 17,915  19,229  93% 

ᑮᓇᐅᔭᓂᑦ ᐊᐅᓚᑦᑎᓂᖕᒧᑦ 

ᐱᓕᒻᒪᒃᓴᓂᖅ 

ᐱᕚᓪᓕᕈᑎᒃᓴᓪᓗ 

430  547  79% 

ᑮᓇᐅᔭᓕᕆᓂᕐᒧᑦ 

ᐊᐅᓚᑦᑎᔨᑦ 
2,848  3,090  92% 

ᐊᑭᓕᐅᓯᐊᑦ ᐃᑲᔫᓯᐊᓪᓗ 3,236  3,326  97% 

ᑮᓇᐅᔭᓕᕆᔾᔪᑎᒥᒃ 

ᐊᐅᓚᑦᑎᓂᖅ 
2,135  2,313  92% 

ᑮᓇᐅᔭᓂᑦ ᐅᓂᒃᑳᓕᐅᕆᓂᖅ 

ᐊᐅᓚᑕᓪᓗ 
1,677  1,843  91% 

ᐃᓗᐊᓂᑦ ᖃᐅᔨᓴᖅᑎᒃᑯᑦ 1,217  1,332  91% 

ᕿᑭᖅᑕᓂᑦ ᐊᐅᓚᑦᑎᔨᑦ 1,213  1,266  96% 

ᕿᑎᕐᒥᐅᑦ ᐊᐅᓚᑦᑎᔨᑦ 2,132  2,476  86% 

ᑭᕙᓪᓕᕐᒥ ᐊᐅᓚᑦᑎᔨᑦ 3,027  3,036  100% 
    

ᐱᓕᕆᕝᕕᓪᓗᐊᑕᖅ (ᑎᑎᕋᖅᓯᒪᔪᖅ 

2) 
27,747  29,560  94% 

ᑎᑎᕋᖅᓯᒪᔪᖅ 1: ᐱᔾᔪᑎᒋᓪᓗᒍ ᐆᒧᖓ ᑭᐅᓗᓂ, "ᐱᑐᐃᓐᓇᕆᐊᓕᒃ" ᓴᖅᑭᔮᕐᑎᑦᑎᕗᖅ ᓇᓚᐅᖅᑖᒐᑦ ᐊᑭᓕᐅᑎᒃᓴᑦ ᐃᑲᔫᓯᐊᓄᓪᓗ 
ᐊᑭᖏᓐᓂᑦ ᑕᒪᐃᓐᓂᒃ ᖃᓄᐃᓕᐅᕐᕕᖕᓄᑦ ᑖᒃᑯᐊ ᐃᖅᑲᓇᐃᔮᓕᒫᑦ ᐃᓐᓄᒃᓯᒪᓚᐅᕐᐸᑕ ᐊᕐᕌᒍᓕᒫᒧᑦ ᖁᓛᓂ ᐋᖅᑭᒃᓯᒪᔪᒥᑦ 

ᑮᓇᐅᔾᔭᒃᓵᒃᓴᒧᑦ. ᐃᓱᒪᒋᑐᐃᓐᓇᓚᐅᕐᑕᕗᑦ ᐊᓯᖏᑦ ᐃᖅᑲᓇᐃᔭᖅᑎᖁᑎᒋᔭᑦᑕ ᑕᐃᒫᖑᕗᖅ ᓇᓚᐅᑦᑖᕐᙵᓚᐅᕐᑎᓪᓗᑕ (ᐆᒃᑑᑎᒋᓗᒍ 
ᐃᖅᑲᓇᐃᔭᖅᑎᒃᑲᓐᓃᑦ ᐃᒡᓗᒧᑦ ᐊᑭᓕᐅᑎᒃᓴᖅᑖᖅᑐᖃᙱᓪᓗᓂ, ᐊᓯᔾᔨᖅᑐᖃᙱᓪᓗᓂ ᐃᖅᑲᓇᐃᔭᖅᑎᑦᑎᓐᓂᑦ ᐱᔾᔪᑎᒋᓪᓗᒍ 

ᐃᖅᑲᓇᐃᔭᑯᑖᖕᓂᖕᒧᑦ ᐊᑭᓕᐅᑎᑦ, ᑕᒪᒃᑯᐊ), ᑖᒃᑯᐊᑦᑕᐅᖅ ᐊᒃᑐᐃᕙᒃᑲᓗᐊᕐᑎᓪᓗᒋᑦ ᐊᑭᓪᓚᑦᑖᓂᑦ.   

ᑎᑎᕋᖅᓯᒪᔪᖅ 2: ᐃᓚᒋᔭᐅᓪᓗᓂ 2020-21 ᐃᓚᒋᐊᕈᑎᓂᑦ, ᑮᓇᐅᔭᓕᕆᔨᒃᑯᑦ ᐱᓂᐊᖕᒥᔪᑦ $12.937 ᒥᓕᐊᓐᓂᒃ ᐃᖅᑲᓇᐃᔭᖅᑎᑦ 
ᐃᑲᔫᓯᐊᒃᓴᖏᓐᓄᑦ, ᐃᓕᔭᐅᓗᑎᒃ ᑮᓇᐅᔭᓕᐅᕆᕕᖕᒧᑦ. ᑖᒃᑯᐊ ᐃᓚᒋᔭᐅᒐᓗᐊᖅᖢᑎᒃ ᐱᓕᕆᕝᕕᐅᑉ ᑲᑎᖦᖢᒋᑦ $40.684 ᒥᓕᐊᓐ 

ᐊᑭᓕᐅᑎᓄᑦ ᐃᑲᔪᓯᐊᓄᓪᓗ ᐊᑭᓄᑦ, ᐊᒃᑐᐊᔪᑦ ᓄᓇᕗᑦ ᒐᕙᒪᒃᑯᓕᒫᖏᓐᓄᑦ ᐊᑭᓕᐅᑎᖏᓐᓂᑦ ᐊᑖᓄᐊᖅᐸᒐᑎᓗ ᐃᓱᒪᒋᔭᐅᔪᒃᓴᑦ 
ᐱᓄᑦ ᓲᕐᓗ "ᐃᓐᓄᒃᓯᒪᙱᑦᑐᓐᓄᑦ ᐱᔾᔪᑕᖅ"−ᑐᑦ.  

 


